
MINTAQA QISHLOQ JOYLARIDA RAQAMLI 

XIZMAT KО‘RSATISHNI 

ЗНАЧЕНИЕ РАЗВИТИЯ ЦИФРОВЫХ УСЛУГ 

В СЕЛЬСКИХ РАЙОНАХ РЕГИОНА 

DIGITAL SERVICES IN RURAL AREAS OF 

THE REGION 
Dilafruz Baymamatovna Taylakova 

Annotatsiya. Mazkur maqolada mintaqa qishloq joylarida raqamli xizmat ko‘rsatishni rivojlantirish mintaqa 

qishloq joylarining barqaror ijtimoiy-iqtisodiy taraqqiyotini ta’minlashning muhim omillaridan biri hisoblanadi. 

Mintaqa qishloq joylarida raqamli texnologiyalar asosida bank-moliya, savdo, ta’lim, tibbiyot, davlat xizmatlari va 

agroservis tizimlarining joriy etilishi hududlar o‘rtasidagi iqtisodiy tafovutlarni qisqartiradi, mintaqa qishloq 

aholisining zamonaviy xizmatlardan foydalanish imkoniyatini kengaytiradi hamda tranzaksiya xarajatlarini 

kamaytirish bо‘yicha ilmiy takliflar berilgan. 

Kalit sо‘zlar: mintaqa, raqamli iqtisodiyot, qishloq joylari, xizmat kо‘rsatish sohasi, aholi bandligi, aholi 

turmush darajasi, raqamli texnologiyalar, innovatsion faoliyat. 

Аннотatsiя. В данной статье утверждается, что развитие цифровых услуг в сельских районах региона 

является одним из важных факторов обеспечения устойчивого социально-экономического развития сельских 

территорий региона. Внедрение в сельских районах региона банковских и финансовых, торговых, 

образовательных, медицинских, государственных и агросервисных систем на основе цифровых технологий 

позволит сократить экономическое неравенство между регионами, расширить доступ сельского населения 

региона к современным услугам и предложить научные решения для снижения транзакционных издержек. 

Ключевые слова: регион, цифровая экономика, сельские районы, сектор услуг, занятость, уровень 

жизни, цифровые технологии, инновatsiонная деятельность. 

Abstract. This article argues that the development of digital services in rural areas of the region is one of the 

important factors in ensuring sustainable socio-economic development of rural areas of the region. The introduction 

of banking and finance, trade, education, medicine, public services and agro-service systems based on digital 

technologies in rural areas of the region will reduce economic disparities between regions, expand the access of the 

rural population of the region to modern services, and provide scientific proposals to reduce transaction costs. 

Keywords: region, digital economy, rural areas, service sector, employment, standard of living, digital 

technologies, innovation. 
 

▪ KIRISH 

Mintaqa qishloq joylarida raqamli infratuzilma va 

xizmat ko’rsatishni rivojlantirilsa, mintaqa qishloq 

joylarida xizmatlar bozori kengayib, mehnat unumdorligi 

va tadbirkorlik faolligi ortadi. Mintaqa qishloq joylarda 

elektron to‘lov tizimlari, masofaviy bank xizmatlari, 

onlayn savdo platformalari va “Elektron hukumat” 

xizmatlarining keng joriy etilishi moliyaviy inklyuziyani 

kuchaytirib, norasmiy iqtisodiyot ulushini qisqartiradi. 

Natijada mintaqa qishloq aholi daromadlari 

barqarorlashadi va yangi ish o‘rinlari yaratiladi. Bundan 

tashqari, raqamli xizmat ko’rsatish orqli mintaqa qishloq 

joylarida axborot almashinuvi, bozor narxlariga tezkorlik 

bilan kirish, logistika va resurslarni boshqarish 

samaradorligini oshirish orqali ishlab chiqarish 

xarajatlarini kamaytiradi. Shuningdek, masofaviy ta’lim 

va telemeditsina xizmatlari inson kapitali sifatini 

yaxshilashga xizmat qiladi. Shu sababli, mintaqa qishloq 

joylarida raqamli xizmatlar infratuzilmasini 

https://ojs.kstu.uz/index.php/ej

rivojlantirish, internet tarmog‘i qamrovini kengaytirish, 

raqamli savodxonlikni oshirish va innovatsion servis 

modellarini joriy etish hududiy iqtisodiy o‘sishni 

tezlashtirish, ijtimoiy tenglikni ta’minlash hamda 

raqobatbardosh qishloq iqtisodiyotini shakllantirishning 

muhim ilmiy-amaliy asosini tashkil etadi. 

Mintaqa qishloq joylarida raqamli xizmat 

ko’rsatishni har tomonlama rivojlantirish va  qо‘llab-

quvvatlash, sohaga imtiyozlar berish, mintaqa qishloq 

joylarida xizmat ko’rsatishni rivojlantirish va aholi 

bandligini oshirish bо‘yicha kompleks chora-tadbirlar 

amalga oshirish bо‘yicha muhim vazifalar belgilangan. 

“Mintaqa qishloq joylarida raqamli xizmat kо‘rsatishni 

rivojlantirish, ular uchun еtarli miqdorda unumli ish 

о‘rinlarini yaratib berish, qishloq aholisi turmush 

darajasini shahar aholisi tumush darajasiga qadar 

kо‘tarish”[1] bо‘yicha muhim vazifalar belgilab berilgan.  

О‘zbekiston Respublikasi Prezidentning 2020 yil 

16 iyunda “Xizmatlar sohasini qо‘llab-quvvatlash chora-

tadbirlari tо‘g‘risida”gi PQ-4752-son[2], 2021 yil 11 

mayda “Xizmatlar sohasini jadal rivojlantirish chora-

tadbirlari tо‘g‘risida”gi PQ-5113 son[3], 2018 yil 14 

iyulda “Aholi bandligini ta’minlash borasidagi ishlarni 

takomillashtirish va samaradorligini oshirish chora-

tadbirlari tо‘g‘risida”gi PQ-3856-son[4] Qarorlari qabul 

qilingan. Mazkur ustuvor vazifalarni ijrosini 

ta’minlashda qishloq joylarida xizmat kо‘rsatish sohasini 

rivojlantirish asosida aholi bandlik darajasini oshirish, 

raqamli texnologiyalardan tо‘liq samarali foydalanish 

asosida rivojlantirish kabi yо‘nalishlarida olib borish 

dolzarb masala hisoblanadi.  

Mintaqa qishloq joylarida raqamli xizmat 

kо‘rsatishni jadal rivojlantirish va uning yalpi ichki 

maxsulotdagi ulushini keskin oshirish bir qator muhim 

ijtimoiy- iqtisodiy muammolarni hal etish, ya’ni aholini 

ish bilan ta’minlash, kishilarning real daromadlarini 

ko‘paytirish, mintaqa qishloq aholisining barcha 

qatlamlarining turmush farovonligini yaxshilash 

imkonini bermoqda. О‘zbekiston milliy iqtisodiyoti 

rivojlanishining о‘ziga xos xususiyatlaridan biri 

shundaki, xizmatlarning mamlakat yalpi ichki 

maxsulotdagi ulushi yildan-yilga о‘sib, 2020 yilda ushbu 

kо‘rsatkich 41,6 foizni tashkil etgan bulsa, 2025 yilga 

kelib, u 56,1 foizga еtdi.  

Bugungi kunda mamlakatimiz mintaqa qishloq 

joylarida raqamli xizmat kо‘rsatish jarayonlar sekinroq 

rivojlanmoqda, mintaqa qishloq joylarida aholining 

servis xizmatlariga bо‘lgan talablari еtarli darajada 

ta’minlanmayapti. Bu esa, о‘z navbatida, mintaqa 

qishloq joylarida raqamli xizmat ko’rsatishni 

shakllanishi va rivojlanishiga salbiy ta’sir kо‘rsatmoqda, 

uning aholi turmush darajasiga ta’sirini ma’lum darajada 

pasaytirmoqda. О‘zbekiston Respublikasi mustaqillikka 

erishgach, mintaqa qishloq joylarida raqamli xizmat 

ko‘rsatishni har tomonlama rivojlantirish, aholining 

ijtimoiy muammolarini hal qilish, aholi turmush 

sharoitini yaxshilash uchun mulkiy munosabatlar, agrar 

islohot, moliya-kredit islohoti, ijtimoiy islohotlar va  

tashqi iqtisodiy aloqalar islohotlarni amalga oshirish 

maqsadga muvofiq bо‘ladi. 

Mintaqa qishloq joylarida raqamli xizmat 

ko‘rsatishni aholiga xizmat kо‘rsatish tizimini 

bosqichma-bosqich bozor munosabatlariga mos ravishda 

rivojlantirish va shu yo‘l bilan butun mintaqa qishloq 

joylari aholi turmush farovonligini yuksaltirishga 

erishish bo‘yicha yagona konsepsiyaning ishlab 

chiqilmaganligi ham ushbu yо‘nalishda keng qamrovli 

ilmiy tadqiqot ishlarini olib borish zarurligini takozo 

etadi. 

▪ ADABIYOTLAR TAHLILI  

Mintaqa qishloq joylarida raqamli xizmat 

ko‘rsatishni har tomonlama rivojlantirish orqali aholi 

bandligini ta’minlash va turmush sharoitini yaxshilash 

masalalarida xorijlik buyuk iqtisodchi olimlardan Adam 

Smit xizmat shaklidagi noz-ne’matlarning iqtisodiy 

mazmunini tо‘laroq ochib berish hamda uning mamlakat 

ijtimoiy boyligining manbai sifatida qarash muammosini 

hal etish maqsadida о‘zining jahonga mashhur “Halqlar 

boyligining tabiat va sabablari tadqiqoti” nomli asarida 

“unumli mehnat” va “unumsiz mehnat” tushunchalari 

xususida fikr bildirganligi bizga ma’lum. Shu orqali 

A.Smit moddiy va nomoddiy ishlab chiqarishni farqlab 

dastlabki xizmat tushunchasi yaralishiga katta xissa 

qо‘shgan. 

Hozirgi kunga kelib, mintaqa qishloq joylarida 

raqamli xizmat ko‘rsatish asnosidagi xizmat bо‘lib, 

ushbu faoliyat turli jarayonlarni amalga oshirishda 

ishtirok etadi. Avvalo, “xizmat” sо‘zi, asosan, quyidagi 

ikki xil lug‘aviy ma’noga ega: - boshqa birovga foyda 

keltiruvchi harakat va biror kimga xо‘jalik qulayliklarini 

taqdim etmoq [5]. 

Xizmat tushunchasi yaralishiga katta  xissa 

qо‘shgan A.Smitning moddiy va nomoddiy qarashini 

yanada mukammal aks ettirgan olim M.M.Muxammedov 

о‘zining “Xizmat kо‘rsatish sohasi va turizmni 

rivojlantirishning nazariy asoslari” nomli 

monografiyasida “inson iste’moli uchun zarur bо‘lgan 

har qanday noz – ne’mat (ya’ni u moddiy yoki nomoddiy 

bо‘lishidan qat’iy nazar) ishlab chiqarishga sarflangan 

mehnat baribir jamiyat uchun foydali, samarali unumli 

deb qaralishi va ijtimoiy boylik tarkibiga albatta 

kiritilishi lozim”[6] deb qaraydi. Shu orqali olim har 

qanday ne’mat yaratishga qaratilgan mehnat qatori 

xizmat kо‘rsatishda band bо‘lganlarning mehnati ham 

qiymat va iste’mol qiymatini yaratishga qodirligini ilmiy 

isbotlaydi. 

“Xizmat” atamasi olimlar tomonidan iqtisodiy 

adabiyotlarda turlicha nuqtai nazardan qо‘llanilib 

iqtisodiy bilim sohasiga bog‘liq holda talqin qilinadi. 

Ushbu atama doirasida kо‘plab xorijlik va mahalliy 

olimlarimiz nazariy tadqiqotlar olib borishgan. Taniqli 

olimlardan biri F.Kotler bо‘lib, u xizmatga quyidagicha 

ta’rif beradi: “Xizmat – bu bir tomon boshqasiga taklif 

qilishi mumkin bо‘lgan har qanday faoliyatdir” [7]. 

Respublikamizning taniqli olimlaridan 

I.S.Tuxliyev “Xizmatlar - bu kо‘zga kо‘rinmas tovarning 

о‘ziga xos turidir” [8] deydi va ushbu yondashuvda olim 

xizmatni tovar xususiyatini ifodalagan, ya’ni, xizmatlar 

ishlab chiqarish, moddiy ishlab chiqarish jarayonlaridagi 

mehnat munosabatlarini о‘zida aks ettiradi, ammo ishlab 

chiqarish jarayoni natijasi nomoddiy shaklga ega bо‘ladi 

deb, ta’kidlashga harakat qiladi. Xizmat tushunchasiga 

I.Ochilov tomonidan berilgan ta’rif boshqalariga 

nisbatan mazmun va mohiyat jihatidan takomillik kasb 

etgan va u quyidagi shaklda berilgan: “Xizmat 

deyilganda, insonning, xо‘jalik yurituvchi 

subyektlarning, davlatning va jamiyatning ma’lum bir 

ehtiyojini qondirishga yо‘naltirilgan kishilarning naf 

keltiradigan xizmat jarayoni bilan bog‘liq ongli faoliyati 

tushuniladi”[9] deb ta’rif bergan. 

Professor M.Q.Pardayevning fikriga kо‘ra, 

“Xizmat kо‘rsatish sohasi deyilganda, ijtimoiy ishlab 

chiqarishning moddiy-buyumlashgan kо‘rinishga ega 

bо‘lmagan iste’mol qiymatlarini yaratishga 

yо‘naltirilgan sohalari tushuniladi. U о‘z ichiga moddiy 

xizmatlar kо‘rsatish (qurilish, transport, aloqa, savdo, 

maishiy xizmat va boshqalar) hamda nomoddiy xizmatlar 

kо‘rsatish (huquqiy maslahatlar berish, о‘qitish, malaka 

oshirish va boshqalar)ni oladi”[10] deya mukammal 

ta’rif berib, inson ijtimoiy faoliyati rivojlanishida unga 

kо‘maklashadigan muhim tarmoq va soha sifatida aynan 

xizmat kо‘rsatish sohasini keltiradi. Shu orqali olim 

xizmat kо‘rsatish sohasini tо‘g‘ridan – tо‘g‘ri inson 

iste’moliga yо‘nalishini moddiy va nomoddiy xizmat 

kо‘rsatish sohasi sifatida har bir iste’molchi og‘irini еngil 

qiladigan soha ekanligini ilmiy isbotlaydi.    

B.B.Mardonov fikricha “Xizmat bu iqtisodiy 

kategoriya bо‘lib, u iste’molchi ehtiyojini qondirishga 

(og‘irini еngil, uzog‘ini yaqin, mushkulini oson qilishga) 

va ularning manfaatlarini ta’minlashga qaratilgan mehnat 

faoliyatining keng tarqalgan turidir”[11] deb ta’riflab 

istemolchi xizmatning muhim bug‘ini ekanligini 

asoslagan. 

Yuqoridagi olimlarning fikr-mulohazalaridan 

kelib chiqib, aytish mumkinki, davlat, jamiyat, korxona 

va tashkilotlar yoki yakka iste’molchi bо‘lishidan qatiy 

nazar о‘z talab va ehtiyojlarini qondirish maqsadida turli 

kо‘rinishdagi xizmat ko‘rsatishdan unumli foydalanib 

kelmoqda. Shu sababli mintaqa qishloq joylarida raqamli 

xizmat ko‘rsatishdan foydalanishga qaratilgan va 

ularning talab va ehtiyoji, raqamli xizmat kо‘rsatishning 

munosib rivojlanishida aynan mintaqa qishloq joylarida 

raqamli xizmat kо‘rsatishning о‘zi soha va tarmoqlarning 

lokomotivi ekanligining yaqqol dalilidir. 

▪ TADQIQOT METODOLOGIYASI 

Mintaqa qishloq joylarida raqamli xizmat 

kо‘rsatishni rivojlantirishning о‘ziga  xos bо‘lgan asosiy 

xususiyatlarini asoslab berish, mintaqa qishloq joylarida 

raqamli xizmat ko‘rsatishni har tomonlama rivojlantirish 

orqali aholi bandligini ta’minlash va turmush sharoitini 

yaxshilash strategiyalarini shakllantirish asosida uning 

ijtimoiy-iqtisodiy samaradorligini oshirish bilan 

izohlanadi.  

Mintaqa qishloq joylarida raqamli xizmat 

kо‘rsatishni rivojlantirishga doir  tahlilida induksiya 

induksiya va deduksiya, qiyosiy tahlil etish, jadval va 

rasmlar usullaridan foydlanildi va  taklif va tavsiyalar 

ishlab chiqish bugungi kunning dolzarb muammolaridan 

sanaladi.    

▪ TAHLIL VA NATIJALAR  

Mamlakatda amalga oshirilayotgan islohatlarning 

provard maqsadlari, bu eng avvalo, mintaqa qishloq 

joylarida inson uchun munosib turmush sharoitlarini 

yaratishdir. Bu esa mintaqa qishloq joylarida raqamli 

xizmat kо‘rsatishni yanada rivojlantirishni talab qiladi. 

Mintaqa qishloq aholisi uchun xizmat kо‘rsatishni 

ta’minlashning bir qancha tarmoq muammolarini 

aniqlashtirish yuqori ahamiyat kasb etadi. Xususan, 

mintaqa qishloq aholisining qarishi va kamayishi, 

mintaqa qishloq joylarida xizmat ko‘rsatishning holati 

jamoat transporti vositalarining mavjud emasligi, yangi 

axborotni taqdim etish va kommunikatsiya 

texnologiyalari, ta’lim va tarbiya uchun еtarli va sifatli 

resurslar, sog‘liqni saqlash va innovatsion 

yondashuvlarga ehtiyojlar borligi shular jumlasidandir. 

Shu maqsadda mintaqa qishloq joylarida raqamli xizmat 

kо‘rsatishni ta’minlash usullarini aniqlash lozim. 

Oʻzbekiston Respublikasi Prezidentining 

“Xizmatlar sohasini jadal rivojlantirish chora-tadbirlari 

toʻgʻrisida” 2021-yil 11-maydagi PQ-5113-

son qaroriga muvofiq Vazirlar Mahkamasi qarori qabul 

qilindi”[13]. Ushbu qarorda 2021-2023 yillarda 

О‘zbekiston Respublikasida xizmat kо‘rsatish sohasini 

rivojlantirishdagi ustuvor yо‘nalishlar va vazifalar etib 

quyidagilar belgilangan. 

Xizmatlar sohasining mamlakatimiz 

iqtisodiyotidagi ulushini koʻpaytirish, joylarda xizmatlar 

sohasidagi mavjud imkoniyatlarni toʻliq ishga solish, 

xizmatlar turlarini kengaytirish va sifatini oshirish 

boʻyicha oʻz еchimini kutayotgan muammoli masalalarni 

hal qilish, mazkur yoʻnalishda tadbirkorlik subyektlarini 

yanada qoʻllab-quvvatlash, ularning gʻoya va 

tashabbuslarini ragʻbatlantirish maqsadida: 

 2021 — 2023-yillarda Oʻzbekiston 

Respublikasida xizmatlar sohasini rivojlantirishning 

asosiy yoʻnalishlari etib quyidagilar belgilansin: 

− iqtisodiy oʻsishni taʼminlashda xizmatlar 

sohasini muhim drayverga aylantirish va 2023-yilga 

qadar xizmatlar hajmini ikki baravarga oshirish; 

− aholiga tayyor biznes rejalar va loyihalar 

taqdim etish, ularni kasbga oʻqitishdan tadbirkorlik 

faoliyatini yoʻlga qoʻyishgacha boʻlgan bosqichlarni 

qamrab oluvchi “kompleks xizmatlar” koʻrsatishni 

tashkil etish; 

− respublikada xizmatlar sohasining 

rivojlanganligini baholash tizimini joriy etish orqali 

davlat organlari va tashkilotlarining bu boradagi faoliyati 

samaradorligini oshirish va mansabdor shaxslarning 

masʼuliyatini kuchaytirish; 

− xizmatlar sohasida ortiqcha byurokratik 

toʻsiqlarni bartaraf etish, har bir hududning oʻziga xos 

xususiyatlaridan kelib chiqib xizmatlar turlarini 

kengaytirish, hududlarda, ayniqsa qishloq joylarda 

transport, moliyaviy, shuningdek, bank, turizm hamda 

savdo xizmatlari qamrovini kengaytirish; 

− respublikaning barcha hududlarida mavjud 

taʼlim va sogʻliqni saqlash xizmatlari salohiyatini 

oshirish, ularning sifatini yaxshilash, bunda xususiy 

sektorni jalb qilish uchun qulay iqtisodiy va 

infratuzilmaviy sharoitlarni yaratish. 

Olib borilgan tadqiqotimiz jaravyonida mintaqa 

qishloq joylarida raqamli xizmat kо‘rsatishni 

rivojlantirish uchun quyidagi jihatlarga e’tibor qaratishni 

maqsadga muvofiq deb hisoblaymiz: 

− Raqamli transformatsiyani chuqurlashtirish; 

− Infratuzilmani modernizatsiya qilish; 

− Kadrlar salohiyatini oshirish; 

− Kichik va o‘rta biznesni qo‘llab-quvvatlash; 

− Hududlararo xizmatlar tengligini ta’minlash; 

− Innovatsion xizmat modellarini joriy etish; 

− Xizmatlar sifati va raqobatbardoshligini 

oshirish; 

− Barqaror va ekologik toza xizmatlarni 

rivojlantirish va h.k.

1-jadval. 

2021 — 2023-yillarda Oʻzbekiston Respublikasida xizmatlar sohasini rivojlantirishning maqsadli 

parametrlari [1] 

T/r Xizmatlar nomi 

2020-yil Prognoz (oʻsish surʼati, foiz) 

hajmi, mlrd. 

soʻm 

oʻsish 

surʼati, 

foiz 

2021-yil 2022-yil 2023-yil 

2023-yilda 2020-

yilga nisbatan, 

baravar 
 Jami xizmatlar 218 853,5 102,3 120,7 128,6 134,7 2,1 

shu jumladan asosiy turlari boʻyicha: 

I 
Aloqa va axborotlashtirish 

xizmatlari, 

shu jumladan: 

12 885,9 115,3 123,1 133,6 138,6 2,3 

1.1. 

Kompyuter dasturlashtirish, maslahat 

berish xizmatlari va boshqa yordamchi 
xizmatlar 

891,7 119,1 125,8 136,3 141,4 2,4 

1.2. Axborot sohasidagi xizmatlar 632,2 157,8 125,7 135,4 140,5 2,4 

II 
Moliyaviy xizmatlar, 

shu jumladan: 
45 817,2 125,6 122,5 135,2 140,7 2,3 

2.1. 

Sugʻurtalash, qayta sugʻurtalash va 

nafaqa taʼminoti boʻyicha xizmatlar, 
majburiy ijtimoiy sugʻurtalash boʻyicha 

xizmatlardan tashqari 

2 333,5 104,7 116,4 129,9 135,4 2,0 

III 
Transport xizmatlari, 

shu jumladan: 
53 772,5 91,6 120,4 125,9 130,8 2,0 

3.1. Avtotransport xizmati 29 196,6 103,5 121,0 126,5 131,4 2,0 

3.2. Quvur yoʻli transporti xizmatlari 9 167,3 89,0 120,3 125,2 130,9 2,0 

3.3. Temir yoʻl transporti xizmatlari 7 420,9 111,6 120,5 125,7 130,7 2,0 

3.4. Havo transporti xizmatlari 3 139,2 41,9 120,2 121,8 126,8 1,9 

3.5. Pochta va kuryerlik xizmatlari 355,4 77,2 121,0 126,2 130,5 2,0 

IV Yashash va ovqatlanish xizmatlari 5 878,5 86,5 128,9 136,3 139,8 2,5 

V Savdo xizmatlari 56 553,9 101,7 119,7 125,8 132,9 2,0 

VI 
Koʻchmas mulk bilan bogʻliq 

xizmatlar 
6 089,7 91,1 119,5 125,4 133,4 2,0 

VII Taʼlim sohasidagi xizmatlar 9 073,0 107,4 119,2 128,7 134,9 2,1 

VIII 
Sogʻliqni saqlash sohasidagi 

xizmatlar 
3 209,4 89,9 128,8 136,0 142,0 2,5 

IX Ijara xizmatlari 4 172,1 98,9 117,9 125,3 131,5 1,9 

X 
Kompyuterlar va maishiy tovarlarni 

taʼmirlash boʻyicha xizmatlar 
3 407,4 96,1 116,2 124,5 133,0 1,9 

XI Shaxsiy xizmatlar 4 983,3 92,1 116,6 124,5 132,5 1,9 

XII 

Meʼmorchilik, muhandislik 

izlanishlari, texnik sinovlar va tahlil 

sohasidagi xizmatlar 

4 925,7 93,7 117,7 123,8 129,8 1,9 

XIII 
Boshqa xizmatlar: 
shu jumladan: 

8 084,7 98,3 116,9 123,2 130,2 1,9 

13.1. 
Huquq va buxgalterlik hisobi 

sohasidagi xizmatlar 
560,7 116,7 116,5 123,0 129,8 1,9 

13.2. 

Bosh kompaniyalar xizmati; 

boshqaruv masalalari boʻyicha maslahat 
berish xizmatlari 

1 463,6 239,8 116,8 123,3 129,8 1,9 

13.3. 
Reklama va bozor konyunkturasini 

oʻrganish sohasidagi xizmatlar 
564,7 78,5 116,3 122,8 129,3 1,8 

13.4. 

Turistik agentliklar, turoperatorlarning 

xizmatlari, bron qilish va u bilan bogʻliq 
boshqa xizmatlar 

521,4 56,7 117,0 123,3 130,2 1,9 

13.5. 

Binolarga xizmat koʻrsatish va 

landshaftni obodonlashtirish boʻyicha 

xizmatlar 

513,2 85,5 117,6 123,3 130,4 1,9 

13.6. 
Madaniyat va sport sohasidagi 

xizmatlar 
712,0 89,9 115,9 122,9 129,8 1,8 

13.7. Boshqalar 3 749,1 91,9 117,3 123,4 130,5 1,9 

Aholi daromadlari – mintaqa qishloq joylaridagi 

aholi daromadlari raqamli xizmat kо‘rsatishning 

rivojlanishiga ta’sir etadi. Mintaqa qishloq joylarida 

aholining real daromadlari oshgan sari tovar va 

xizmatlarga bо‘lgan talabi ham oshadi. Mintaqa qishloq 

aholisi daromadlari bilan shahar aholisi daromadlari 

о‘rtasida ancha tafovut mavjud. Shahar aholisi 

daromadlari qishloq aholisining daromadlaridan 3-4 

martaga ziyod. Shahar aholisining xizmatlardan 

foydalanish darajasi mintaqa qishloq aholisining 

xizmatlardan foydalanish darajasidan 3-4 bravobarga 

ortiq. Shu sababli ham shaharlarda xizmat kо‘rsatish va 

uning turlari jadal sur’atlarda rivojlanadi. Mintaqa 

qishloq aholisining daromadlari past bо‘lishiga sabab 

aholining mavsumiy ishlarda ishlashi, natural shaklda ish 

haqqi olishi, tadbirkorlik subyektlarining past ish haqi 

tо‘lashi kabilar  sabab bо‘lmoqda.  

Tadqiqotlar shuni kо‘rsatadiki, mintaqa qishloq 

joylarida bank xizmatlariga juda katta ehtiyoj bor, lekin 

aholi xorijdan yuborilgan pul jо‘natmalarini olish uchun 

shahar hududida joylashgan bank xizmatlariga murojat 

qilishga majbur bо‘lmoqda. Bu esa о‘z navbatida 

aholidan shaharga kelib-ketish harajatlarini, ortiqcha 

vaqt yuqotilishini va shuningdek bir qancha 

noqulayliklarni keltirib chiqaradi. Bugungi kunda 

oilalarni murakkab maishiy texnika, kompyuterlar va 

shaxsiy avtotransport bilan ta’minlashning keskin oshishi 

ularga kо‘rsatilayotgan xizmatlarning kengayishiga olib 

keldi. Ammo, bu xizmatlar sohasida ham qishloq 

joylarda rivojlanishi kо‘ngildagidek deb bо‘lmaydi. Har 

bir oilalarning maishiy texnika bilan ta’minlanish 

darajasi yuqoriligini inobatga oladigan bо‘lsak ushbu 

priborlarda nosozliklar kelib chiqqan taqdirda yoki nosoz 

maishiy texnikani sozlash uchun ta’mirlash ustaxonalari 

еtishmaydi. Iste’molchilar tomonidan hozirgi kunda 

harid qilinayotgan maishiy texnikaning zamonaviy 

brendlar Artel, Samsung, Roison va hokazo kabi 

firmalarning tovarlarini sotib olganda, tovarlarga servis 

xizmati kо‘rsatish 3-5 yil muddatga bepulligi 

kafolatlangan. Ammo, ularning ham, servis markazlari 

faqatgina shahar hududida joylashgan, bu esa qishloq 

joylarda iste’qomat qiluvchi fuqarolar harid qilgan va 

nosozlikka uchragan maishiy texnika priborlarini yuklab 

olib kelishda yuqorida aytganimizdek harajat va vaqt 

bilan bog‘liq bо‘lgan talabni yuzaga keltirmoqda.  Shu 

sababli qishloq joylarda xizmat kо‘rsatish sohasini 

rivojlantirish bо‘yicha olib borilayotgan ishlarni yanada 

jadallashtirish qishloq joylarda xizmat kо‘rsatish 

sohasini rivojlantiruvchi asosiy unsur bu – 

tadbirkorlikdir. 

Mintaqa qishloq joylari bо‘yicha raqamli xizmat 

ko‘rsatishning bir xil rivojlantirish dasturlarining qabul 

qilinishi ortiqcha moliyaviy xarajatlarni yuzaga keltirishi 

mumkin. Agarda hukumat xizmatlar sohasini 

rivojlantirishda har bir viloyat, tuman va shaharlar 

kesimida alohida-alohida rivojlantirish strategiyasini 

qо‘llasa, moliyaviy quyilmalarning aniqlik darajasi 

ortadi va о‘z navbatida ortiqcha xarajatlarning oldi 

olinadi.  

▪ XULOSA VA TAKLIFLAR 

Mintaqa qishloq joylarida raqamli xizmat 

ko‘rsatishni aholiga turli biznes infratuzilmasini yaratish 

qulay bо‘lishiga qaramasdan aholining kо‘p kam 

ta’minlangan oilalari mintaqa qishloq joylarida 

yashamoqda. Bunga sabab mintaqa qishloq joylarida turli 

raqamli xizmat kо‘rsatish tarmoqlarining qoniqarli 

darajada emasligi, tadbirkorlar tomonidan tо‘lanayotgan 

ish haqlari ham kam ekanligi, aholining mavsumiy 

ishlarda ishlashi sabab bо‘lmoqda. Buning natijasida 

qishloq joylarida kambag‘allik darajasi va ijtimoiy 

himoyaga muhtoj aholi qatlami ortishiga olib kelmoqda. 

 Mintaqa qishloq joylarida yashovchi aholi 

qatlami turlicha bо‘lganligi sababli, makroiqtisodiy 

о‘zgarishlar aholi qatlamiga qanday ta’sir qilishi 

mumkinligini tushunishimiz zarur hisoblanadi. Shu 

sababli bizlar ilmiy tadqiqotlarimiz asosida qishloq 

aholisiga ta’sir kо‘rsatadigan uchta asosiy usulni aniqlab, 

uni ilmiy nazariy asoslash imkonini beradi. Mintaqa 

qishloq joylarida raqamli xizmat kо‘rsatish va ishlab 

chiqarish sohasi xodimlarining mehnat salohiyati tahliliy 

xulosalari asosida ikki qismga ajratib о‘rganish kelajakda 

ushbu sohalarda band aholining unga ta’sir etadigan 

omillarni tо‘g‘ri baholash va tahlil qilish imkonini beradi.   

Mintaqa qishloq joylarida  aholi turmush 

darajasini oshirishga doir muammolarni hal etishda 

aynan ehtiyojmand holatda hayot kechirayotgan aholi 

qatlamlarini aniqlab, ularning sonini uzluksiz kamaytirib 

borishga jiddiy e’tibor qaratilishi lozim. Har bir mintaqa 

qishloq joylarida  aholi qatlamlari va uning ijtimoiy 

guruhlari о‘rtasida katta darajada farq qilishidan kelib 

chiqib, aholi daromadlari va uning ba’zi xizmatlarga 

bo‘lgan talabi qondirilishi tahlil qilib borilishi lozim. 

